
Umboð fyri Klaksvíkar býráð eru 
í Orknoyggjum á vitjan. Endamálið 
er at knýta samband millum 
Klaksvík og Kirkwall, ið er høvuðs­
staður í oyggjunum

Vilmund Jacobsen

Fiskaaling hevur ment ein 
ílegukanningarhátt, sum ger 
tað møguligt at staðfesta, 
um laksayngul er silja- ella 
rognafiskur. 

Tað sigur Jonhard Eystur
skarð, sum er granskari hjá 
Fiskaaling.

Í seinastu útgávu av 
Alitíðindum vísir hann á, at 
Lívfiskastøðin í Skopun sein
astu tíðina hevur havt um
leið 4.000 lívfiskar gangandi 
- 2.000 silja- og 2.000 rogna
fiskar - fyri hvønn árgang. 

- Hetta svarar til eina 
framleiðslu á umleið 13-15 
miljónir rogn um árið.

Granskarin sigur, at 
tá Fiskaaling bert hevur 
áhuga í at framleiða rogn til 
alivinnuna, hevur tað leingi 
verið eitt ynski hjá stovni

num at skilja siljafisk frá 
rognafiski so tíðliga sum 
møguligt.

- Hóast Fiskaaling hevur 
brúkt nógva orku upp á 
hesa avbjóðing, hevur tað 
ikki áður verið møguligt at 
skilja siljafisk frá rognafiski, 
fyrr enn fiskurin er vaksin. 
Men, við teirri servitan sum 
ílegugranskarar, gransking
arstovnar og alifyritøkur í 
øðrum londum hava bygt upp, 
hava granskarar á Fiskaaling 
nú ment ein kanninga-rhátt, 
sum í dag ger tað møguligt at 
staðfesta, um laksayngul er 
silja- ella rognafiskur. 

Lægri kostnaðarstøðið
Nýggja frambrotið gevur 
Fiskaaling møguleikan at 
skilja stóran part av silja
fiskinum frá og soleiðis 
lækka framleiðslukostnaðin 

av rognum, sigur granskarin, 
Jonhard Eysturskarð.
Jonhard Eysturskarð vísir á, 
at tørvurin hjá føroysku ali-
vinnuni í løtuni er umleið 20 
miljónir rogn um árið, men 
alivinnan veksur, og tørvurin 
á rognum økist støðugt. 

- Umframt at skilja silja
fiskin frá, gevur hetta Fiska
aling eisini møguleika at 
økja nøgdina av rognafiski á 
Lívfiskastøðini í Skopun og 
tískil eisini nøgdina av rogn
um. 

Hetta merkir, sigur 
granskarin, at Fiskaaling 
kann klára at nøkta tørvin 
hjá føroysku alivinnuni og í 
framtíðini útflyta rogn. 

- Við hesi servitan hava 
vit á Fiskaaling møguleika at 
framleiða eini 30-35 miljónir 
rogn um árið, sigur Jonhard 
Eysturskarð.

Vilmund Jacobsen

- Fólk hava í kvøld ringt til 
Sjóvar kommunu at siga 
frá, at ein oljublettur er 
at síggja  út fyri Vaðhorn 
Seafood á Hulki.

Tað visti heimasíðan hjá 

Sjóvar kommunu at siga 
leygardagin.

Lagt verður aftrat, 
at kommunan setti seg 
í samband við Sunleiv 
Højgaard, sløkkiliðsleiðara.

Hann sigur, at teir vistu 
um oljuna, tá kommunan 

ringdi at fregnast.
- Tað er garnaskipið 

Anita, sum liggur við 
bryggju í Runavík, ið hevur 
mist nakrar litrar av olju á 
sjógv. Lekin er so mikið lítil, 
sigur Sunleiv Højgaard, at 
einki verður gjørt við tað.

- Við okkara nýggju servitan hava vit á 
Fiskaaling møguleika at framleiða eini 30-
35 miljónir rogn um árið, sigur Jonhard 
Eysturskarð, granskari hjá Fiskaaling

Nýtt frambrot skapar 
nýggjar møguleikar

Anita misti olju

Leygardagin var próvhandan og hátíðarhald 
á Vinnuháskúlanum. Á myndini er tað 
Finn Hentze, sum fær sekstant í gávu 
frá Føroya Skipara-og Navigatørfelag 
fyri besta prógvið hjá navigatørunum. 

- Tað hevur leingi verið eitt ynski hjá Fiskaaling at skilja siljafisk frá rognafiski 
so tíðliga sum møguligt, sigur granskarin, Jonhard Eysturskarð

Leygarkvøldið sást ein oljublettur úti 
fyri Vaðhorn Seafood á Hulki


